
1. Am beth mae’r adroddiad yn sôn?  
 
1.1 Rhoi gwybod i’r Cyngor am newidiadau a gyflwynwyd gan Reoliadau Awdurdodau 

Lleol (Rheolau Sefydlog) (Cymru) (Diwygiad) 2014 (“Rheoliadau 2014”)  
 
2. Beth yw'r rheswm dros lunio'r adroddiad hwn?  
 
2.1 Mae Rheoliadau 2014 yn diwygio Rheoliadau Awdurdodau Lleol (Rheolau 

Sefydlog) (Cymru) (Diwygiad) 2006 (“Rheoliadau 2014”) i’r graddau bod angen 
gwneud newidiadau i Gyfansoddiad y Cyngor.  

 
3. Beth yw'r Argymhellion? 
 
3.1 Dylai’r Cyngor nodi’r newidiadau a gyflwynwyd gan Reoliadau Awdurdodau Lleol 

(Rheolau Sefydlog) (Cymru) (Diwygio) 2014 mewn perthynas â’r broses ar gyfer 
penodi, diswyddo a chynnal ymchwiliadau disgyblu ar rai o swyddogion 
awdurdodau lleol a’r gofynion newydd ar gyfer penderfynu ar y lefel y tâl a roddir i 
Brif Swyddogion. 

 
3.2 Dylid rhoi awdurdod dan ddirprwyaeth i Swyddog Monitro’r Cyngor wneud y 

newidiadau angenrheidiol i’r Cyfansoddiad. 
 
4. Manylion am yr adroddiad. 
 
4.1 Roedd Rheoliadau 2006 yn ei gwneud yn ofynnol i awdurdodau lleol gael 

darpariaethau yn eu Cyfansoddiad sydd, ymhlith pethau eraill, yn ymwneud â 
phenodi Prif Swyddogion a chymryd camau disgyblu yn erbyn rhai deiliaid uwch 
swyddi mewn awdurdod. 

 
4.2 Cyflwynodd Mesur Llywodraeth Leol (Cymru) 2011 y gofyniad i bob Awdurdod 

Lleol ddynodi un o’i swyddogion yn ‘Bennaeth y Gwasanaethau Democrataidd’.  
 



4.3 Daeth Rheoliadau 2014 i rym ar 1 Gorffennaf 2014 ac maent yn gwneud nifer o 
ddiwygiadau i Reoliadau 2006 i'r graddau eu bod yn ymwneud â chyflogi uwch 
swyddogion.  

 
4.4 Mae’r cyntaf o'r rhain yn ymwneud â’r ffaith bod yn rhaid i’r awdurdod lleol 

hysbysebu yn gyhoeddus pan eu bod yn dymuno penodi Prif Swyddog, am dâl o 
£100,000 y flwyddyn neu fwy (oni bai fod y penodiad am gyfnod o ddim mwy na 12 
mis).  Mae’r diffiniad o Brif Swyddog a gynhwysir yn Rheoliadau 2006 yn cynnwys, 
at ddibenion y Cyngor hwn, swyddi’r Prif Weithredwr, y Cyfarwyddwyr 
Corfforaethol a Phenaethiaid Gwasanaeth.  Yn flaenorol, roedd Rheoliadau 2006 
yn caniatáu i awdurdodau lleol ddewis penodi’n fewnol. 

 
4.5 Yr ail o'r rhain yw bod rhaid i’r Cyngor wneud penderfyniadau sy’n ymwneud â’r 

swyddogaeth o benderfynu ar lefel taliadau, ac unrhyw newid i lefel tâl, y prif 
swyddogion ac na ellir dirprwyo’r penderfyniad i bwyllgor neu unigolyn. 

 
4.6 Mae Rheoliadau 2014 hefyd yn ei gwneud yn ofynnol i ddelio ag unrhyw 

ymchwiliad i gamymddwyn honedig gan Bennaeth y Gwasanaethau Democrataidd 
yn yr un modd ag unrhyw honiad sy’n ymwneud â Phennaeth y Gwasanaeth 
Cyflogedig, y Swyddog Monitro neu’r Prif Swyddog Cyllid.  Mae hyn yn golygu bod 
yn rhaid i berson annibynnol gynnal ymchwiliad ac na ellir cymryd unrhyw gamau 
disgyblu yn erbyn y swyddog oni bai fod y person annibynnol dynodedig yn 
argymell neu’n cyfarwyddo hynny. 

 
4.7 Mae Rheoliadau 2014 hefyd yn gorchymyn na all Bennaeth y Gwasanaeth 

Cyflogedig neu swyddog a benodwyd ganddo / ganddi wneud penderfyniadau 
ynglŷn â diswyddo neu benodi’r Swyddog Monitro a’r Pennaeth Gwasanaethau 
Democrataidd.  Mae’n rhaid ychwanegu’r swyddi hyn rŵan at y rhestr o swyddi y 
mae’n rhaid gwneud penderfyniadau penodi neu ddiswyddo drwy bwyllgor a rhaid i 
bwyllgor o'r fath gynnwys o leiaf un aelod gweithredol.  Y swyddi sydd eisoes ar y 
rhestr hon yw Pennaeth y Gwasanaeth Cyflogedig, unrhyw Brif Swyddog neu 
Ddirprwy Brif Swyddog. 

 
4.8 Mae Rheoliadau 2014 hefyd yn ei gwneud yn ofynnol i ddileu’r modelau 

‘Gweithrediaeth Maer a Chyngor’ a ‘Threfniadau Amgen’ fel modelau llywodraethu 
posibl.   

 
5. Sut mae’r penderfyniad yn cyfrannu at y Blaenoriaethau Corfforaethol? 
 
5.1 Nid yw’r penderfyniad hwn yn cael unrhyw effaith uniongyrchol ar flaenoriaethau'r 

Cyngor ond mae’n sicrhau bod Cyfansoddiad y Cyngor yn cydymffurfio â'r gyfraith. 
 
6. Faint fydd yn ei gostio a sut y bydd yn effeithio ar wasanaethau eraill? 
 
6.1 Nid oes unrhyw gostau uniongyrchol sy’n gysylltiedig â’r adroddiad hwn. 
 



7. Beth yw prif gasgliadau'r Asesiad o Effaith ar Gydraddoldeb (EqIA) a 
gynhaliwyd ar y penderfyniad?  Dylid atodi Asesiad o Effaith ar 
Gydraddoldeb wedi ei gwblhau fel atodiad i’r adroddiad hwn. 

 
7.1 Mae’r newidiadau a nodir yn yr adroddiad hwn yn ofynnol yn ôl y gyfraith a gan 

hynny nid oes dewis gan y Cyngor ond eu mabwysiadu. 
 
8. Pa ymgynghoriadau a gynhaliwyd gydag Archwilio ac eraill? 
 
8.1 Nid oes ymgynghoriad wedi’i gynnal ar yr adroddiad hwn ac nid yw wedi ei 

gyflwyno i Bwyllgor Archwilio 
 
9. Datganiad y Prif Swyddog Cyllid  
 
9.1 Nid oes goblygiadau ariannol amlwg o ganlyniad i’r adroddiad hwn.  
 
10. Pa risgiau sy’n bodoli ac a oes unrhyw beth y gallwn ei wneud i’w lleihau? 
 
10.1 Nid oes unrhyw risgiau yn gysylltiedig â’r adroddiad hwn.  Y risg o beidio gwneud y 

penderfyniad hwn yw na fyddai cyfansoddiad a gweithdrefnau'r Cyngor yn 
cydymffurfio â’r gyfraith. 

 
11. Pŵer i wneud y Penderfyniad 
 
11.1 Rheoliadau Awdurdodau Lleol (Rheolau Sefydlog) (Cymru) (Diwygio) 2014.  
 


